
Bregaglia — vallada situada tranter
Engiadina e Chiavenna

Ml La Val Bregaglia (u per rumantsch
er Bergiaglia) furma a partir dal 2010
ina vischnanca da vallada che sa
cumpona da las fracziuns (anteriuras
vischnancas politicas) da Vicosopra-
no, Stampa, Bondo, Soglio e Castase-
gna. La preschentaziun dad oz cum-
pigliails artitgels da survista davartla
geografia e I'istorgia da la vallada.

Val Bergiaglia

Circul dal district da Maldgia e vallada
che s’extenda sur 32 km da Maldgia vers
il sidvest a Clavenna, cun ina pendenza
da 1500 m e cun in clima autalpin en la
part sura ed ina vegetaziun meridiunala
al sid da Castelmur, tudestg Bergell, ta-
lian Bregaglia. Da la Bergiaglia mainan
las rutas dals pass dal Set e dal Giiglia
vers il nord ch’én probablamain las vias
da transit las pli veglias e las pli impur-
tantas sur las Alps Centralas. Auters pass
mainan da la Bergiaglia en la Val d’Avras
(Duana, Bergalga) ed en Vuclina (Mii-
ret). Il flum Maira percurra la Bergiaglia
ed avra la val geograficamain e cultural-
main vers il sid. Ma la Bergiaglia ¢ adina
era sorientada vers il nord. Ella appar-
tegna al Grischun talian (2000 75 % lin-
gua principala) ed ¢ la suletta vallada ta-
liana refurmada dal Grischun (2000 70
% refurmads). Il cunfin politic cun il cir-
cul d’Engiadin’Ota passa tras il Lej da
Segl da lautra vart dal sparta-auas. Il
flum Lovero a Castasegna furma il cun-
fin svizzer cun I'Italia. Il center da la
Bergiaglia ¢ dapi tuts temps Visavraun.

Sin il Crep da Caslac sur Visavraun sa
chattava ina culegna dal temp preistoric
e protoistoric ed ina tur da guardia dal
temp roman tardiv. Pitschens altars da
Mercur al Crep da Caslac ed a la staziun
romana Murus a Castelmur, munaidas,
fragments da vias, la rampa dal Mal6gin
e numerus chats pli pitschens dateschan
dal temp roman. La Bergiaglia, attestada
I'onn 46 5.C. sco Bergale, era gia en il se-
gund e prim tschientaner a.C. sut il do-
mini roman. Ella era incorporada a I'en-
tschatta en la prefectura da Com, suen-
ter onn 350 en la provinza Raetia pri-
ma. En il quart tschientaner ¢ la Bergia-
glia vegnida cristianisada tras Gauden-
tius (T 348) ch’ha chattd qua protecziun
dals Arians. La baselgia sur Casaccia, de-
molida il 1551, ¢ deditgada a's. Gauden-
zio. Lonn 488 ¢ la Bergiaglia vegnida sut-
tamessa al domini ostrogotic, il 568 a
quel dals Lumbards; 'onn 803 ¢ ella ve-
gnida integrada en il contadi da Com.
Durant la partiziun da 'Imperi carolin-
gic (ca. 840) ha la Bergiaglia furma il mi-
nisteri curretic da la Bregallia; il Lovero
cunfinava la Currezia vers il sid. Lonn
960 ha I'imperatur Otto I regala la Ber-
giaglia a I'uvestg da Cuira che controlla-
va qua tras las rutas dal Set e dal Giiglia.
En il temp autmedieval ha la Bergiaglia
furma ina vischnanca davallada cun vasts
dretgs da libertad. La cultivaziun dal ter-
ren era gia fermamain progredida il
1100. Il transport da martganzia e la ven-
dita da chastognas ¢n stads da tuts temps
da gronda impurtanza economica per la
Bergiaglia. Il declin dals transports, pro-
voca tras avertura da la via dal Gottard,
ha necessita en il temp medieval tardiv
in'orientaziun vers I'agricultura, cun I'ex-
plotaziun da la planira auta da Malégia e
da las pastgiras alpinas da las vals dad
Avras e da Madris.

En il temp medieval tardiv possede-
van las famiglias ministerialas dals Salis,
Plantas, Prevosts, Castelmurs e Stampas
sco era l'uvestg da Cuira la plipart dal
terren en Bergiaglia. Castelmur furmava
ina fortezza cunter Com ch’aveva occu-
pa Sottoporta il 1219. 11 1367 ¢ la Ber-
giaglia vegnida incorporada sco dretgira
auta en la Lia da la Chadé. Cuvestg da
Cuira incassava anc adina il dazi e la ta-
glia militara ed elegeva il podestat d’ina
proposta da trais. Il 1387 ha el lascha

Vicosoprano ha furma da vegl enna il center da la Bregaglia.

construir ina via da salaschada da Tini-
zong sur il Set a Pliir. Il 1474 ha Sotto-
porta obtegni in’atgna dretgira per cas da
bagatella, il 1489 ina dretgira civila li-
mitada. En il temp medieval tardiv én sa
furmadas a Sopraporta las quatter «<squa-
dras» da S. Cassian, Piazza/Visavraun,
Coltura e Borgonovo sco era la «settima»
parzialmain autonoma da Casaccia, a
Sottoporta ils «terziers» da Castasegna,
Suogl e Buond. A partir dal 1496 vegni-
va il podestat nomina da mintgamai otg
electurs e d’in notar uffizial da Sotto- e
da Sopraporta. Suenter la fundaziun da
la Republica da las Trais Lias il 1524 e la
liberaziun da la Bergiaglia dals dretgs
feudals episcopals il 1526, & vegni stabi-
li in nov urden giudizial (1535): la dre-
tgira criminala per 'entira val e quella ci-
vila per Sopraporta sa radunavan a Vi-
savraun, la dretgira civila per Sottoporta
a Suogl. Cun la refurmaziun, introduci-
da en la Bergiaglia enturn il 1550, ha
I'uvestg da Cuira pers ses dretgs ecclesi-
astics en la Bergiaglia. Ni ils dominicans
e gesuits, protegids dals Salis, ni ils cha-
putschins en Vuclina (1622), sustegnids
da truppas dal papa, n’en reussids da re-
catolisar la val. La determinaziun dal ta-
lian sco lingua ufhiziala en Bergiaglia
(1546) ha favurisi 'independenza poli-
tica da la val. La populaziun ha stul su-
bir, oravant tut durant ils Scumbigls gri-
schuns, grondas tribulaziuns (devasta-

ziuns tras las truppas spagnolas il 1621,
e.a.). Cunla perdita dalaVuclinail 1797
¢ la Bergiaglia daventada era economica-
main ina regiun periferica dal Grischun,
il talian & regredi ad ina lingua minorita-
ra. Suenter la construcziun da la via dal
Malégia il 1827-28 ed il 1834-40 ha la
Bergiaglia renunzia al Pass dal Set. Ils
projects d’ina via da Clavenna a Danu-
der (1771-74) e d’ina viafier da San Mu-
rezzan a Clavenna (1910) n’¢n betg ve-
gnids realisads.

Il dialect da la Bergiaglia, il bregagli-
ot, cuntegna numerus elements dal ru-
mantsch e dal lumbard. Las ovras litte-
raras las pli impurtantas scrittas da Bre-
gagliots én la «Stria» (1875) da Giovan-
ni Andrea Maurizio e las translaziuns dal
«Wilhelm Tell» (tenor Friedrich Schil-
ler) e dal «Jiirg Jenatsch» (tenor Conrad
Ferdinand Meyer) da Giacomo Mauri-
zio. La famiglia dals artists Giacometti
da Stampa han cuntanschi renum
mundial. Il 1851 ¢ l'anteriura dretgira
auta da la Bergiaglia daventada in circul
dal district da Maldgia. La Bergiaglia ¢
sa depopulada fermamain en ils davos
150 onns: 1803 2170 abitants; 1990
1434; 2000 1503. Lagricultura, antru-
ras predominanta en la Bergiaglia, ha
pers sia impurtanza. Lexplotaziun da
'energia idraulica ed il turissem han crea
novas plazzas da lavur e garanti a la val
novas entradas. Adolf Collenberg

Bergalei

Stirpa probablamain autonoma, do-
miciliada en la Val Bergiaglia. Ils Ber-
galais n’avevan nagins lioms cun Com
(Comum) e n’appartegnevan betg als
Rets. Suttamess a Roma avant’onn 15
a.C., eran els vegnids incorporads a la
provinza Rezia. Ils Bergalais én men-
ziunads en ina cuntraversa giuridica
cun Com durant la regenza da 'impe-
ratur Claudius (41-54). Las duas in-
scripziuns votivas en onur da Mercu-
rius Cissonius, scuvertas en Bergiaglia,
mussan in’influenza celtica.

Regula Frei-Stolba

Maira
Flum che nascha en la Val Maroz (an-
teriura vischnanca da Casaccia) e per-
curra la Bergiaglia en direcziun sidvest
per sbuccar al sid da Clavenna en il Lai
da Mezzola, talian Mera. Al sid da Ca-
saccia ed a Villa di Chiavenna vegn il
flum stagna per gudagnar energia elec-
trica. Al Piano di Chiavenna ¢ la Mai-
ra vegnida arginada I'entschatta dal
20avel tschientaner. Il Luver (talian
Lovero), che sbucca a Castasegna da la
vart dretga en la Maira (12avel tschien-
taner aqua de Louuro), ha furmi da
tuts temps il cunfin tranter las diocesas
da Cuira e da Com e marca oz era il
cunfin naziunal tranter la Svizra e I'Ita-

lia. Martin Bundi

Maloja Palace al Lai da Segl, foto da ca. 1900.

Pass dal Malogia
Passadi a 1815 m che collia la Bergiag-
lia sur ina rampa da 356 meters differen-
za d’autezza cun il vitg da Maldgia, si-
tud en la planira auta da ’Engiadin’Ota,
talian Passo del Malégia, tudestg Malo-
japass. El furma il sparta-auas principal
tranter la Maira (Mar Adriatica) e 'En
(Mar Naira). 1244 Malongum, 1275
Malodia (preroman). Il Pass dal Mal-
ogia & sta durant quasi dus millennis in
passadi impurtant tranter il Lai da Com
ed il Pass dal Giiglia respectivamain
I'Engiadina vers Danuder. Ils scienziads
discutan a moda cuntraversa lattribu-
ziun al temp roman u preroman d’ina
rampa per chars cun ina pendenza da 30
%, scuverta il 1972 a Maldgin. Dapi il
segund tschientaner s.C. ¢ attestada
I'utilisaziun dal pass tras ils Romans; da-
pi il 45 5.C. ha existi ina colliaziun a la
Via Claudia a Finstermiinz. La mar-
tganzia da transit vegniva transportada
cun animals da sauma e navettas a Silva-
plauna. A partir dal temp medieval tar-
div gestiva il port da la Bergiaglia ils
transports fin a Segl. A partir da la me-
sadad dal 14avel tschientaner ¢ il Pass da
Malbgia vegni utilisa oravant tut dals
Stromers, ina famiglia da commerziants
da Niirnberg. 11 1648 ¢ attesta in ospizi
cun susta sin il pass. Surtut per ils ber-
niers da vin constituiva il Pass dal Mal-
ogia ina colliaziun impurtanta cun la
Val Malenc sur il Pass dal Miiret. Tran-
teril 1827 ed il 1828 ¢ vegnida construi-
da la via charrabla Silvaplauna-Casac-
cia. Durant la stad dal 1907 traversavan
mintga di var 450 chavals il pass, I'en-
viern var 107. Lavertura da la Viafier dal
Bernina (1910) ha chaschuna in chal
considerabel dal transport da martgan-
zia sur il Pass dal Maldgia. La stad dal
1919 én circulads ils emprims autos da
posta sur il pass, a partir dal 1927 du-
rant I’entir onn. Lavertura dals tunnels
d’autos dal San Bernardin (1967) e dal
Gottard (1980) han mess ina fin al
transport da martganzia sur il Pass dal
Malsgia. Adolf Collenberg

Pass dal Miiret
Pass a 2562 m che maina da Maldgia
(Engiadin’Ota) via Chiareggio e Chiesa
(Val Malenc) a Sunder; talian Passo del
Muretto, tudestg Murettopass. En il
temp medieval era la ruta sur il Miiret,
en cumbinaziun cun il Pass dal Set, la
colliaziun la pli curta tranter Cuira e la
Vuclina. 111387 ¢ documenta in rapina-
ment da muvel da Vuclinais cunter ils da
Tavau che cumprova per 'emprima gia-
da l'utilisaziun intensiva dal pass. Dal
sid al nord vegniva transportd vin,
graun, schierls e vaschella da lavetsch,
en direcziun cuntraria muvel e products
da latg. Il 1618, durant ils Scumbigls
grischuns, han truppas militaras e fugi-
tivs (tranter auter Gieri Genatsch) tra-
versd il Miiret. Enturn il 1814 vegnivan
anc saumads mintg’onn 10 000 but-
schins vin sur il pass. Ils dazis incassads
dals Austriacs sin martganzia svizra, il
mantegniment manglus da la via dal
Miiret e amplificaziun d’auters pass a
vias da transit han interrut en il 19avel
tschientaner il traffic da rauba sur il Mii-
ret. Il pass ¢ vegni frequenta da cuntra-
bandiers fin viaden il 20avel tschienta-
ner. Martin Bundi

